
	Од извоз на зелка лани биле инкасирани 30 милиони евра

Министерот за земјоделство Љупчо Николовски објави дека минатата година била рекордна по извозот на зелка, којшто на земјава ѝ донел девизен прилив од 29,9 милиони евра, што шретставува раст од 21% во однос на 2022 година. Извезените количества зелка лани надминаа 64 илјади тони и се поголеми за 8,3% во споредба со 2022 година.

– Просечната цена лани изнесуваше 0,47 евра за килограм. Тоа е добра цена за разлика од 2016 година кога извозот е 15,4 милиони евра со просечна цена од 0,23 евра за килограм – вели Николовски.

Македонската зелка се продавала на 27 пазари низ целиот свет, а највисока извозна цена е постигната во Финска и во Норвешка.

Овие бројки ги потврди Државниот завод за статистика. Зелката неколку години наназад е најизвезуван зеленчук од Македонија. Статистичарите пресметале дека од Македонија лани бил извезен зеленчук во вредност од 95,1 милион евра и е за 14 милиони повеќе во однос на извезениот зеленчук во 2022 година. Во текот на 2023 година на странските пазари биле продадени околу 130 илјади тони зеленчук произведен во Македонија.

Втор најдобро продаван зеленчук во странство се пиперките кои на земјава ѝ донеле девизен прилив од 20,7 милиони евра за извезени 26 илјади тони.

Претседателот на швајцарската национална банка Томас Џордан заработил плата од 951.700 швајцарски франци (1,1 милион долари) во 2023 година, што го прави еден од најплатените шефови на централни банки во светот.

Тој надоместок е зголемување од околу 2,5 отсто во однос на претходната година, според пресметките на Блумберг врз основа на годишниот извештај објавен во вторник.

Неговиот вкупен надомест бил 982.000 франци и вклучува плата, трошоци, годишен билет за воз и други приходи. Џордан добил дополнителни 76.133 франци за служење како член на Управниот одбор на БИС.

Главниот централен банкар на Швајцарија претходно овој месец објави дека ќе ја напушти функцијата на крајот на септември.

За споредба, според последните достапни податоци, платата на претседателката на Европската централна банка, Кристин Лагард е 427.560 евра.

Во сараевската населба Халиловиќи започна изградбата на супермаркет на германскиот трговски синџир „Лидл“.

Рокот за завршување на првата продавница на „Лидл“ во Сараево е 18 ноември годинава. Во Бјелина неодамна беше завршена изградбата на првата продавница на „Лидл“.

Во Лепеница, кај Сараево, овој трговски синџир гради дистрибутивен центар кој ќе има 60.000 квадратни метри. Овој центар ќе биде недалеку од автопатот од Сараево кон Мостар.

„Лидл“ гради и еден објект во источно Сараево.

Според најавите, „Лидл“ ќе има продавници низ Босна и Херцеговина. Тие продавници треба да бидат во сите градови со над 30.000 жители. Станува збор за вкупна инвестиција од една милијарда КМ, а ќе вработи 2.000 луѓе.

На крајот на 2022 година, германската компанија во Босна и Херцеговина го зголеми својот капитал на речиси 100 милиони KM, а веќе има повеќе од 100 вработени.

Според земјоделските експерти, состојбата во аграрот е очајна и мора неселективно да се пристапи кон проблемот и да се бара решение за секој сегмент одделно. Нашата земја никако не смее да дозволи да го изгуби традиционалното производство на храна и да остане обична суровинска основа што ќе ја користат други.

Потребен е плански и долгорочен развој, системски поддржан, во насока на производство на природна храна со висока конкурентност

Околу две децении македонското земјоделство се соочува со огромен број предизвици. Иселувањето, недостигот од млади земјоделци, скапите материјали, недостигот од доследна стратегија за поддршка на земјоделството се дел од причините поради кои во континуитет се намалуваат земјоделските површини што се обработуваат во Македонија, па поради тоа се зголемува увозот на земјоделски производи. Нашата земја никако не смее да дозволи да го изгуби традиционалното производство на храна и да остане обична суровинска основа што ќе ја користат други.

Свое семе, свое традиционално производство на земјоделски производи…

Според земјоделските експерти, состојбата во аграрот е очајна и мора неселективно да се пристапи кон проблемот и да се бара решение за секој сегмент одделно. Тој укажува дека Владата треба внимателно да се посвети на аграрната политика и заедно со средствата што се предвидени од ИПАРД-фондовите да изработи издржана студија, во која би учествувале домашни експерти од областа и чија цел ќе биде да се посочат предностите на одредени региони и какви култури во истите тие треба да се одгледуваат.

– Македонија, конкретно научните институции од областа на земјоделството веќе подолг период (негде од средината на 1990-тите) не се занимаваат со селекциска работа. Со исклучок на семето од тутун чии сорти 100 отсто се креација и се размножуваат во Институтот за тутун во Прилеп и дел од житните култури чии селекциски програми се дел на една-две приватни компании, преостанатиот материјал за размножување на сите комерцијални земјоделски култури е од увоз. Дали е ова во ред? Не сакам да звучам погрешно, но со големината на земјоделските површини како што ги има во Македонија, мислам дека работењето на полето на селекција, која е исклучително скапа дејност, затоа што бара огромни тимови, голем број човечки и материјални ресурси, е непотребно. Пазарот на семе во светски рамки го контролираат пет-шест компании и во таа „борба“ секогаш ќе бидеме губитници затоа што произведуваат по највисоки технологии и поевтино – објаснува Зоран Димов, професор на Факултетот за земјоделски науки и храна.

Како што вели тој, можеби на нашиот земјоделец од многу поголема помош би му било (врз основани научни испитувања) да знае која сорта е попогодна за конкретен локалитет, што треба да примени за зголемен принос.

Во однос на прашањето зошто материјалот за размножување е поскап, Димов посочува дека генерално цената на сите инпути во земјоделството е зголемена, што се рефлектира и при производството на семе.

– Врз зголемувањето на цените влијаат и компаниите што увезуваат и продаваат семенски материјал со своите маржи, кои работат по свои трговски правила – додава професорот.

Цените и на храната и на семенските материјали се во пораст, вели тој, а тоа е голем предизвик за Македонија и за граѓаните, што може да доведе до недостиг од храна.

Државата има идеални климатско-почвени услови за земјоделско производство!

– Прво, мислам дека треба пореално да ги согледуваме работите со она постојано повторување дека државата има идеални климатско-почвени услови за земјоделско производство. Реално, немаме ништо поповолни од земјите во регионот, па и пошироко. Второ, кога како држава сме потписник на голем број договори, ги користиме предностите, но ги прифаќаме ризиците што ги носат тие договори, конкретно што се однесува на делот со трговија на земјоделски производи. Оттука, ќе има домати од Турција и Албанија, грав од Казахстан, леќа од Иран. Неспорно е дека може да се заштити домашното производство (царински оданочувања), но принципот да се продаде прво нашето, па да се увезува веќе одамна е напуштен и се коси со пазарната логика. Во принцип, кога станува збор за стратегиските земјоделски култури – пченица, сончоглед, шеќерна репка, пченка, Македонија е делумно или целосно увозно ориентирана. Како пример, сончоглед (семе, масло) увезуваме повеќе од 80 отсто, шеќер 100 отсто, пченица 20-25 отсто. Тука реално би морало да се бараат поместувања во насока тој увоз што повеќе да се намали, исклучиво преку зголемено производство и поголем принос од единица површина!!! Во некој скор период не верувам дека тоа ќе се промени – смета Димов.

Проблемот со недостиг од храна е глобален, но најдобро да почнеме да си го решаваме – локално

Кога станува збор дали ќе има дефицит на храна, тој вели дека можеби пореално е прашањето да се разгледува глобално. Според проекциите на ФАО и ОН, од постојните речиси седум милијарди население, предвидувањата се дека до 2050 тој број ќе достигне девет милијарди.

– Оттука во наредните 20 години приносите мора да се зголемат за 50 отсто. Предизвиците од типот на климатски промени, ерозија на почвата и дефицитот од вода секако ќе имаат огромни влијанија. Храна ќе има, но повторно и повторно истата таа ќе биде нерамномерно распоредена по континенти и земји во светот. Страшната поделба на светската популација на третина што има изобилство и две третини што немаат доволно храна или гладуваат е проблем со кој човештвото постојано се соочува и бара решенија – истакнува Димов.

Во однос на тоа какви стратегии и политики се потребни, Драги Димитриевски, професор на Факултетот за земјоделски науки и храна истакнува дека нема брзи решенија и потребно е да се запрат негативните тенденции и да се најде најадекватниот модел за македонското земјоделство.

– Потребни се сериозни промени во организациската структура на земјоделските стопанства и изградба на нова структура на земјоделски стопанства, кои ќе донесат интензивни вложувања во иновативни технологии и технички средства, како во примарното производство така и вертикално во целиот синџир сѐ до трпезата и ќе бидат способни да им конкурираат на постојните, но и да најдат нови пазари. Имаме големи површини напуштено земјиште што треба да го ставиме во функција и да им го понудиме на ваков тип компании – посочува Димитриевски.

Денеска, вторник, 19 март истекува рокот за поднесување апликации за програмата „Дигитални трансакции“, која покрива дел од трошоците за купување и меѓусебно поврзување на ПОС како и низа дополнителни дигитални потреби на еден бизнис во Грција.

Добивањето ваучер за финансирање ги покрива и оние кои веќе купиле ПОС или веќе го направиле трошокот за интерконекција, при што купонот делува како кредит за идните трошоци од давателот или во некои случаи (во зависност од давателот) што доведува до подеднакво враќање на веќе платени пари. Секое претпријатие, доколку ги исполнува критериумите за подобност, може да добие грант за повеќе од една категорија.


До 31 март, задолжените треба да се обратат кај овластените техничари за монтирање на каса за да го завршат процесот. Сепак, рокот може да се продолжи за уште еден месец, односно до 30 април: за оние бизниси кои не успеале да најдат достапен термин во март, но имаат закажан термин со техничар за инсталација во текот на април.

Состаноците ќе треба да се декларираат на специјалната платформа која излезе во живо минатиот петок. за деловните субјекти кои ќе пријават во регистарот на ПОС дека ќе ја заменат својата каса со едно од новите достапни решенија сè-во-едно за кое не се потребни дополнителни интерконекции.


Во случај на неповрзување на ПОС со касата во задолжителните рокови, обврзниците се соочуваат со парична казна од 10.000 евра, доколку бизнисот е должен да одржува едноставен сметководствен систем или 20.000 евра, доколку е должен да одржува двоен сметководствен систем, инормира То Вима.

[image: ]

Недостигот од работници во Хрватска е горлив проблем на економијата и пречка за повисок раст на БДП, па нема сомнеж дека е потребен увоз на странски работници, беше истакнато во понеделникот на конференцијата „Економско кафе: Закон за странци“, во организација на Хрватското здружение на работодавачи (ХУП). Извршниот директор на ХУП, Ирена Вебер, рече дека недостигот на работници е горлив проблем што ги оптоварува хрватската економија и работодавачите, пренесува Индекс.хр.

„Ставот на работодавачите е дека можеме да обезбедиме доволен број вработени само со систематски пристап кој вклучува промени во даночниот третман на трудот, модерен Закон за работни односи, активирање на работоспособни жители на пазарот, усогласување на образованието, систем со потребите на пазарот на труд, но и со увоз на работна сила“, рече Вебер.


Таа потсети на проекциите на Европската комисија, кои покажуваат дека до 2030 година, Хрватска би можела да загуби 6,8 отсто од своето активно работно население, додека проценките на ХУП покажуваат дека до 400.000 странски работници ќе работат на домашниот пазар во следните седум години, под претпоставка за БДП. раст.

За да се вработат, односно да добијат дозволи за работа и престој, граѓаните на Србија, Македонија и Албанија повеќе не мора да губат време одејќи во институциите, како што се Министерството за внатрешни работи (МВР) и Канцеларијата за вработување, туку целиот процес се одвива електронски. На крајот се добива потврда врз основа на која може да се бара работа. Целата процедура се очекува да трае 30 дена. Оваа мерка стана достапна на 5 март, а според податоците на македонската Влада интерес има од граѓаните на сите три држави.

„Досега се издадени вкупно 2.000 сертификати (идентификациски броеви) во сите земји“, изјавија од Владата за РСЕ. Освен вкупниот број на апликанти за сите три земји, Владата не одговори на прашањата на РСЕ за тоа колку граѓани на Македонија аплицирале за сертификат во Србија, а колку во Албанија и колку граѓани од овие земји побарале потврда за пристап до македонскиот пазар на труд. Со оглед на тоа што од почетокот на мерката поминаа повеќе од десет дена, а рокот за добивање на потврдата се уште тече за оние кои аплицирале, надлежните засега немаат информации за профилот на работниците од регионот кои сакаат да најдат работа. преку „Отворен Балкан“.


Првиот чекор во целата процедура за граѓаните на Македонија, кои би сакале да се вработат во Србија или Албанија, е да добијат матичен број на порталот за е-услуги. Истото важи и за граѓаните на Србија и Албанија.

Дел од бизнис секторот, пак, стравуваат дека тоа може да биде удар и за македонската економија. Претседателот на Сојузот на стопански комори Трајан Ангелоски во интервју за Радио Слободна Европа (РСЕ) вели дека економијата има корист бидејќи се укинати бирократските процедури и со флексибилност и мобилност работниците полесно ќе можат да мигрираат од земја до земја, а компаниите полесно би издавале работни дозволи за своите вработени.

Криминалот и корупцијата на власта ги изедоа парите, растот на БДП е 1 %, а јавниот долг од 62,1 % ја надмина дозволената граница, предупредува потпретседателката на ВМРО-ДПМНЕ, Гордана Димитриеска-Кочоска. Во интервју за „360 степени“ на МТВ Димитриеска- Кочоска зборува за катаклизма во буџетот, за банкрот затоа што навистина состојбата е вели алармантна.

Потпретседателката на ВМРО-ДПМНЕ истакна дека ако ги гледаме податоците ние вели имаме 62,1% јавен долг и веќе се надмина оној дозволен, според фискални правила во Законот за буџет каде стои дека се дозволува нивото на јавниот долг да оди до 60% од БДП, а сега сме 62,1%. 3% ќе биде буџетскиот дефицит, и тоа покажува дека состојбата е алармантна.

– Има потрошено над 700 милиони евра пари кои не дале никаков резултат, а на тоа мислам на капиталните расходи. Прашањето е за што се потрошиле парите. Ако се потрошиле наменски за капитални инвестиции, немаше БДП да биде 1% туку повисок. Реалноста е дека многу мал дел од овие средства отидоа за капитални инвестиции, сето останато се најразлични трансфери кои се даваат по претпријатијата. Последните 3 години има 360 милиони евра трансфери дадени на ЕСМ, а со тие пари ќе направеа огромна централа. Тоа се пари да се покријат криминалите и корупцијата, а не да се субвенционира струја. Криминалот и корупцијата ги изедоа парите. Дојде да не може плати да се исплатат, потенцираше таа.

Димитриеска-Кочоска истакна дека нема оправдувања дека било криза затоа што претходно за време на владата на ВМРО-ДПМНЕ за време на кризите во 2009 и 2012 кои беа огромни финансиски, тогаш бевме лидери во справување со кризата во земјите од Западен Балкан сега сме на дното, предупреди потпретседателката на ВМРО-ДПМНЕ.

Банка на Јапонија (БОЈ) денеска, по осум години, ги укинува негативните каматни стапки. Иако тоа ќе биде прво зголемување на каматните стапки во изминатите 17 години, истите ќе се држат близу нула бидејќи кревкото економското закрепнување ја принудува централната банка да го забави понатамошното зголемување на трошоците за задолжување.

Со одлуката, БОЈ се откажува од политиката воведена во 2016 година – надомест од 0,1 проценти за одредени финансиски институции кои имале вишок резерви во Банка на Јапонија.

Централната банка исто така ја напушта контролата на приносите, политика што се применуваше од 2016 година и која ги ограничувапше долгорочните каматни стапки околу нула.

Овчарите и годинава ќе можат да користат субвенции за платите во висина до 100 проценти од месечните нето примањата во оваа дејност. Помошта е предвидена во програмата за рурален развој зачувување на руралните предели и нивните традиционални карактеристики. За оваа намена се обезбедени 40 милиони денари …

За чување и пасење на овци, кози и говеда на ливади кои се наоѓаат на надморска височина повисока од 700 метри сточарите можат да добиваат субвенции од државата за зголемување на нивните плати.

Поддршката изнесува 100 проценти од просечните месечни нето примања во оваа дејноста во периодот од први јануари до 3-ви декември 2023 година.

Помошта е неповратна, а се добива за едно вработено лице на 300 овци, 150 кози или 100 говеда.

Полниот износ го добиваат 15 вработени.

Бројот на работниците за кои е исплатена поддршката треба да е непроменет најмалку една година од добивањето на парите.

Висината на поддршката по корисник изнесува до 620.000 денари по вработено лице.

Оваа мерка се применува неколку години по ред за да се задржат овчарите кои ги има сè помалку за чување на македонските стада.

Јавните повици ги објавува Платежната агенција до 30-ти ноември 2024 година, а еден корисник може да поднесе најмногу две барања за користење на финансиска поддршка по различни мерки од Програмата за рурален развој.

